
 

Egzamen Leta ak Amènajman pou Elèv k ap 

Aprann Anglè 
Chak prentan, elèv yo pran egzamen leta Nouyòk yo nan plizyè matyè diferan.  Elèv yo konpoze matyè 

sa yo nan lekòl nòmal yo a. 

Ki egzamen yo bay nan eta Nouyòk ?  

• Kindègadèn jiska 12yèm ane : Elèv k ap aprann anglè yo (ELL) konpoze nan Egzamen Anglè 

kòm Dezyèm Lang nan Eta Nouyòk la (NYSESLAT). 

• 3yèm ane jiska 8yèm ane : Tout elèv yo konpoze nan Anglè ak Matematik nan egzamen leta 

Nouyòk yo.  

• 5yèm ane jiska 8yèm ane : Tout elèv yo konpoze nan Lasyans nan egzamen leta Nouyòk yo. 

• Lekòl segondè (9yèm ane jiska 12yèm ane) : Elèv yo dwe pase ak reyisi 4 oubyen 5 egzamen 

« Regents » ki se yon egzamen leta Nouyòk, pou yo ka gradye epi resevwa diplòm lekòl 

segondè yo a. Gen egzamen Regents pou Anglè, Matematik, Lasyans ak Syans Sosyal. Li plis nan 

fich enfòmasyon nou an : Politik Avansman nan Lekòl Segondè ak Gradyasyon (Remiz Diplòm) pou 

Elèv k ap Aprann Anglè.  

Ki egzamen leta tout ELL yo dwe pase ?  

ELL yo dwe pase menm egzamen leta ak elèv ki pale anglè yo—ak 3 eksepsyon enpòtan. 

1. ELL yo pa pase egzamen anglè pou elèv 3yèm ane jiska 8yèm ane yo pandan premyè ane yo 

apèn rive Ozetazini.  
2. ELL ki rive Ozetazini lè yo nan 11yèm ane oswa 12yèm ane yo gen dwa egzonere pou yo pa 

pase youn oswa de (2) egzamen Regents.  
3. Sèlman ELL yo oblije pran NYSESLAT la.   

Kilè yo bay egzamen leta sa yo ?  

Pifò egzamen leta yo fèt nan sezon prentan.  

• Egzamen anglè ak matematik pou 3yèm ane jiska 8yèm ane : 

ant avril ak me. 

• Egzamen lasyans pou 5yèm ane jiska 8yèm ane : ant mi-me ak 

kòmansman jen. 

• NYSESLAT : ant avril ak me 

• Egzamen Regents yo : jen, out ak janvye.  

Dat egzak yo chanje ant yon ane ak yon lòt. Ou ka jwenn dat egzamen yo sou sit wèb Depatman 

Edikasyon eta Nouyòk la. 

Kisa NYSESLAT la 
ye ?  

NYSESLAT la evalye 
konpetans yon elèv pou 
koute, pale, li ak ekri ann 

anglè.  

 

https://advocatesforchildren.org/resource/high-school-promotion-graduation-policy-in-nyc-public-schools-for-english-language-learners-ells/
https://advocatesforchildren.org/resource/high-school-promotion-graduation-policy-in-nyc-public-schools-for-english-language-learners-ells/
https://www.nysed.gov/state-assessment/testing-schedules
https://www.nysed.gov/state-assessment/testing-schedules


Èske ELL yo konn resevwa amènajman pou egzamen yo ?  

Wi, ELL yo kapab resevwa amènajman pou egzamen yo paske yo pòko pale anglè nèt.  

Ansyen ELL yo ka resevwa amènajman pandan jiska de (2) zan apati dat yo pa konsidere kòm ELL ankò.  

Note byen : ELL yo pa resevwa amènajman pou yo pase egzamen NYSESLAT la paske egzamen sa a 

mezire konpetans yo nan lang anglè.  

Ki amènajman ELL yo resevwa pou egzamen yo ?   

Gen diferan kalite amènajman elèv yo gen dwa resevwa.  Men kèk 

egzanp komen : 

• Plis tan pou konpoze (pa egzanp, si yon egzamen dire 1 

èdtan, yon ELL gen dwa pran 1 èdtan edmi pou fin fè 

egzamen an. 
• Yon lòt sit pou fè egzamen an 
• Diksyonè ak/oswa glosè bileng  
• Tradiksyon ekri egzamen nan lòt lang 
• Tradiksyon oral egzamen nan lang kote yon tradiksyon 

ekri pa disponib.   

Kòman mwen ka mande yon amènajman ?  

Nan kòmansman chak ane lekòl, pèsonèl lekòl la dwe detèmine ki amènajman ki ta ka pi byen ede pitit 

ou. Si w panse l ta ka bon pou pitit ou gen yon amènajman oubyen si w gen kesyon konsènan 

amènajman pitit ou ap resevwa, pale ak pwofesè pitit ou.  

Note byen : Elèv ki gen andikap ki gen yon IEP oubyen yon Plan 504 gen dwa resevwa amènajman pou 

tout egzamen yo dwe pase. 

Ki egzamen leta ki disponib nan lòt lang ?   

• Egzamen matematik pou 3yèm ane jiska 8yèm ane yo disponib nan lang arab, bengali, chinwa 

(tradisyonèl ak senplifye), kreyòl ayisyen, koreyen, ris ak panyòl. 
• Egzamen lasyans pou 5yèm ane jiska 8yèm ane yo disponib nan lang arab, bengali, chinwa 

(tradisyonèl ak senplifye), kreyòl ayisyen, koreyen, ris ak panyòl. 
• Egzamen Regents nan matematik, lasyans ak syans sosyal yo disponib nan lang arab, bengali, 

chinwa (tradisyonèl ak senplifye), kreyòl ayisyen, koreyen, ris oswa panyòl.  

Tanpri rele Liy Dirèk Edikasyon Jill Chaifetz la 

NOTE BYEN :  

Sonje byen, leta a dwe akòde 
amènajman sa yo pou pifò 

egzamen, menm pou 
egzamen pwofesè a ekri ak 

egzamen leta yo ! 

 

https://www.schools.nyc.gov/learning/special-education/supports-and-services/testing-accommodations
http://www.advocatesforchildren.org/

